
“Umorea dago

‘612 EURO’ DA JON
ARRETXEREN NOBELA
BELTZA BERRIA

Toure pertsonaiaren
bigarren emanaldia
euskaraz eta gaztelaniaz
argitaratu du batera

MAIALEN EZQUERRO
DONOSTIA. 19 Kamera nobela arra-
kastatsuaren ondoren dator 612 euro
(Erein), instituzioek behar-tsuenei
hilero ematen dieten kopurua. Jon
Arretxek (Basauri, 1963) Toure ize-
neko pertsonaiaren bigarren ema-
naldia plazaratu berri du.

Arretxek sortu dituen hogei libu-
ruen artean badira narrazioak eta
umorezko istorioak, baina nobela
beltza da nagusi, batik bat, Morto
Vivace, Fatum, Xahmaran eta Tan-
gerko ametsak.

Donostian aurkeztutako nobela
beltza 2012an idatzi zuen eta bes-
teekin konparatuta, honek badauka
“esperantzarako eta umorerako
lekurik”, idazlearen esanetan.

Euskal Herriko ghetto handienean
dago kokatuta, Bilboko San Frant-
zisko auzoko Afrika txikian. 19
kamera-n gehienbat ardatz bi zeu-
den, Toure protagonista eta auzoa
bera ere aurkeztea, eta trama zen
gutxienekoa. Oraingoan, ostera, tra-
ma da nagusi. Tourek jasoko du
ustezko anaiaren bisita eta afrikar
abegiaren izenean lekua utzi
beharko dio etxean, afrikarren
artean ohitura sakratua baita. Anai
horrek ederrak pasaraziko dizkio,
lapurretak, droga eta hilketa kon-
tuetan belarrietaraino sartuko bai-
tio. Baina Toure afrikar filosofia
positibismoaz baliatuko da gertaera
guztiak gainditzeko.

Arretxeren esanetan, nahiz eta
azalak beste gauza bat iradoki,
“umorea da nagusi nobelan, gauza
guztien gainetik baitago”.

Tourek bizitza aurrera ateratzeko
mota askotako lanetan sartuko da,
auzoko detektibe, zezen zuskoarena
eta buruhandiarena egingo du
Errekaldeko jaietan, eta emakume
zurientzak gigolo bezala ere arituko
da.

Gaineratu zuenez, erritmoak ere
inoiz baino garrantzia handiago
hartuko du, in crescendo joango dela-
ko eta bestetik, zinematografikoa
dela dirudi, irakurlea pelikula bat
ikusten ariko balitz bezala sentitzen
delako. Idazlea bera ere idazterako
garaian pelikula baitauka buruan,
horrek asko arintzen baitu irakur-
Kketa, bere ustetan.

MIRIBILLA MEATEGIA Idazleak para-
lelismo bat egin zuen duela 50 urte
eta oraingo San Frantzisko auzoaren
artean, “auzo zaharra eta berezia
baita”. San Frantziskotik gorako
Miribilla aldea meategi itzela izan
zen XIX. mendean eta bertako azken
hondakinak eta azken meatzariak
agertuko dira nobelan.

gauza gu

Jon Arretxe idazlea, atzo Donostian. ARGazKiA: JAVI COLMENERO

Hala ere, oraingo San Frantzisko
agertzen da gehienbat eta ezinbes-
tekoa da alde soziala ere agertzea,
hau da, kritika soziala egitea. Alde
batetik, kontrol absolutuaren ideia
dago (kamerak, polizia); bestalde,
zigorgabetasunaren ideia, botere-
tsuak ahulen kontra, izan dezake

Miribilla meategi itzela
izan zen XIX. mendean,
eta bertako azken
meatzariak agertzen
dira nobelan

etorkinekin edukitako jarrera, adi-
bidez, eskrupulu gutxiko jendeak
300euro kobratzen dute gelako eta
etxe askotan logela gehiago egiten
dituzte dirua ateratzeko: “Horrela
sortzen dira patera-pisuak”.
Ghettoaren barneko ghettoa ere
azalean uzten du, Afrika txikia bate-

tik, eta bestetik, betiko autoktonoak,
azken hauek gutxiengoak direla eta,
denda zein taberna tradizionalak
desagertzen ari dira.

Euskaraz gehiago saltzen badu ere,
Arretxek gaztelaniaz ere argitaratu
du 612 euros, Cristina Fernandez
itzultzailearen laguntzarekin.



